
Воздкыв

Тайö небöгас пыртöма коми кыв да литература велöдысьяслöн урокъяс. Найöс дасьтöма öнiя кадлы велöдан технологияяс мыджсьöмöн. Туялан технология, проект технология, коммуникативнöй, ворсан технологияяс сетöны позянлун и велöдысьлы и велöдчысьлы пыдiсянь да паськыдджыка гöгöрвоны материал, лöсьöдны йитöдъяс мукöд велöдан предметъяскöд.
Урок-ворсöм «Зумыд кывтэчасъяс» тема серти

Руденко Н.С., коми кыв да литература велöдысь,

Межадорса СОШ

І ворсöм: «Художник шмонитö».

Урок заводитам зумыд кывтэчасъяс серти вöчöм серпасъяссянь:

Кутшöм зумыд кывтэчасъяс лöсялöны серпасъяс дiнас? Тöдчöдны вежöртассö зумыд кывтэчасъяслысь.

ІІ ворсöм: «Домино».

Челядьлы разöдсьöны карточкаяс, кöнi гижöма шусьöг пом. Велöдысь лыддьö карточка, кöнi гижöма шусьöг водз, а челядь лыддьöны лöсялана шусьöг пом. (Карточкаяс 2 сикас рöмаöсь, мед оз сорсьыны).

	Тулыс пö гажа, да гöль,
	
	ар пö гажтöм, да озыр.


	Кулöмöс он ловзьöд,
	
	йöйöс он велöд.


ІІІ ворсöм: «Корсь синоним».

Карточкаяс 2 сикас рöма, öти сикасъяс вылас – зумыд тэчасъяс, мöд сикас вылас – 1 кывйöн вайöдöм синоним. Велöдысь лыддьö зумыд кывтэчас, челядь бöрйöны лöсялана синоним (либö мöдарö).

	Юр вундысь
	
	яр


	Квайт чуня
	
	гусясьысь


ІY ворсöм: «Корсь гоз».

Велöдысь диктуйтö зумыд кывтэчасъяс, челядь гижöны 2 столбикö, тэчöны-гижöны лыдпас-гозъяс зумыд тэчасъяс дорас.

1. Гуысь петöм ош кодь
2. Инас оз öшйы

2. Стенысь бердö ветлö
4. Пель сайö сюркнявны

3. Вомас ва кынмöма
1. Синсьыс би петö

4. Нырö тшупны и с.в.
3. Вомсö вурыштöма

Y ворсöм: «Помав, гöгöрвоöд» – фронтальнöй опрос.

Кын нисьö…

Пöсь ни…

Вемöс-ö…

Лыд ни…

и с.в.

YІ ворсöм: «Лото»

Велöдысьлöн öти ыджыд кабала вылын коми зумыд кывтэчасъяс, челядьлы разöдöма карточкаяс роч фразеологизмъясöн. Ворсам «Лотоöн» - вочасöн тыртам велöдысьлысь кабала челядьлöн карточкаясöн.

	
	Тöвйылöм гут
	

	
	
	

	
	
	

	
	
	

	
	
	

	Стреляный воробей


YІІ ворсöм: «Нöдам!» (вочакыв – зумыд кывтэчас).

1. Мый пырöма, оз кö пукавсьы? (Пытш пырöма; шеп пырöма).

2. Выныд кö оз тырмы, мый вöрзяс? (гöгйыд вöрзяс) и с.в.

YІІІ ворсöм: «Бöрйысям».

Челядьлы разöдны карточкаяс, кöнi гижöма кывтэчасъяс. Бöрйыны зумыд кывтэчас, лöсьöдны серникузя, гижны тетрадьö.

	Арся пуж.

Пуж петкöдлыны.
	
	Пывсян тшуп.

Нырад тшуп.


Гортса удж:

1. Либö вöчны шмонитана серпас «Бöрйысям» ворсöмысь босьтöм зумыд кывтэчас дорö (позьö ассьыд).

2. Либö дасьтыны тайö жö ворсöмсьыс босьтöм зумыд кывтэчасъяс дорö нöдкывъяс (позьö ассьыд). 

Урок – экскурсия «Лыдакыв» тема серти
Паршукова Л.Л. коми кыв да литература велöдысь,

Мыелдiнса СОШ
МОГ: 1. Велöдчыны колана ногöн гижны лыдакывъяс, на отсöгöн петкöдлыны датаяс и сяммыны вöдитчыны наöн сёрниын.


2. Тöдмасьны пыдiсяньджык сиктлöн историяöн.


3. Петкöдлыны лыдпасъяслысь олöмын инсö, сюркнявны пель сайö найöс.


4. Сяммыны мичаа висьтавны тöдчана местаяс йылысь.


5. Велöдчыны сёрнитны йöзкöд, кывны налысь тöжд-могъяссö.


6. Нимкодясьны сиктлöн аслыспöлöслунöн.

Классын 12 морт, уджалöны 4 чукöрöн.

1. Медводдза урок дырйи помланьыс сетсьö задание:

 – Думыштлыны и серпасавны план-схема школасянь сельсöветöдз, индыны тöдчана инъяс, кодъяс топыда йитчöмаöсь историякöд, пыдди пуктана йöзкöд.

 – Миян сиктö волывлöны учёнойяс Санкт-Петербургысь, Сыктывкарысь. Паныдасьлöны йöзкöд, снимайталöны. Мый жö кыскö найöс татчö? Видлам ми тшöтш туясьыштны. Пыртны тöдöмлунъяс географияысь: колана ногöн пасйыны туй, ю, керкаяс.

2. Мöд урок дырйи челядь видлалiсны быд группалöн артмöм аслыссикас планъяс да вöчисны öтувъяöс. Та бöрын группаяс бöрйисны тöдчанаинъяс.

І группа – Денисикт – Анисья Михайловна.

ІІ группа – Карпсикт – этнопедагогика шöрин.

ІІІ группа – Попсикт – обелиск.

ІY группа – Вичкодор – вичко.


Гортса удж лои татшöм:

 – Быдöн тi öнi лоинныд корреспондентöн. А сiйö кужö матыстчыны йöз дорö, сяммö сёрнитны накöд, тöдмалö колана юöр и вермö шензьöдны кывзысьясöс. Век сьöрас сылöн ручка да блокнот. Сiдзкö, тiянлы колö думыштны юалöмъяс. Энö вунöдöй лыдпасъяс пыртöм йылысь. Миян öд могыс: кыдз-мый позьö унджык пыртны сёрниö лыдакывъяс.

3. Коймöд урок дырйи группаяс лыддьöдлiсны ассьныс юалöмъяссö.

І группа – Кутшöм дзоньвидзалунныд, Анисья Михайловна?

 - Кор нö тi пасъянныд ассьыныд чужан луннытö?

 - Окота абу тiянлы дырджык на овны?

 - Мыйла, тiян чайтöм серти, Енмыс сетiс кузь нэм?

ІІ группа – Антонида Евлогиевна, кутшöм воын нö воссис челядьлы вöчасянiныд?

 - Мый тайö керкаас водзтi вöлi?

 - Кымын юкöнысь артмöма этнопедагогическöй центрыд?

 - Уна-ö челядь волывлöны татчö?

ІІІ группа – Кор вöчлiсны обелиск и мыйкöд йитöдын?

 - Кутшöм сiйö ортсысяньыс?

 - Кымын мортöс сиктысь нуис война?

 - Унаöн-ö бергöдчисны гортö?

 - Мый овлывлö обелиск дорын?

 - Кымын ветеран миян сиктын?

 - Кыдзи налы овсьö?
ІY группа – Вежа ай Тихон, кор нö медводдза вичкосö стрöитлöмаöсь Мыс сиктын?

 - А кодi вöлöма первой попыс?

 - А кытысь тi тайöс ставсö тöдмалiнныд?

 - Кутшöм нима миян вичконым?

 - Кымын поп нин танi уджавлöма?

 - Кутшöм воö вичкоыс бырлöма?

 - Кор жö бöр вичкосö восьтiсны?

 - Дыр-ö нин тi, отеч Тихон, нуöданныд службасö?
Гортса уджöн лои:

 - Группаяс ветлöдлöны бöрйöминъястi, чукöртöны колана юöръяс. Сёрнитчöны, кодi кутас экскурсия дырйи висьтавны ставлы. Пыр тöд выланыд кутöй лыдпасъяс. Сiдзжö, бöрйим экскурсия нуöдысьöс, кодi и нуöдас миянöс школасянь сельсöветöдз.

4-öд урок лоис экскурсияöн. Сёрнитчим, кыдзи асьтö колö кутны туй вылын и мöдiм. Быдöнлöн эм блокнот да карандаш.


Экскурсовод висьталiс:

 - Школасянь сельсöветöдз верст да джын. Öнi ми мунам Öнисьсикттi. Танi абу стрöйба йылысь сёрниыс, а миян сиктса зэв пыдди пуктана морт олö танi.


І группаса велöдчысь висьталiс ставнымлы:


- Танi олö Матюшова Анисья Михайловна. Сiйö чужлöма 1907 вося öшым 22 лунö. Öнi сылы 99 арöс. Сiйö вермö на лыддьыны гырысь шыпасъяса вичко книгаяс. Таво Рöштво дырйи на кайлöма вичкоö.


Сиктса ногöн сiйö Öнöсь, абу керка, кытчö сiйö эз волы. Лыддьö молитваяс и быд во Ыджыд лунсянь Вöзнесенньööдз быд керкаö пыравлö сьывны Паска.


Зэв рад лоис, мый волiм сы дорö. Ставнымöс на тöдiс, топыда дзигöдлiс и корис аслас сё вося юбилей вылö.


Кыдзи овлöма тайö аньыс! Ичöтсяньыс ёна уджалöма. Овлöма сикт шöрын, да быд ветлысь-мунысь сы ордын узьлывлöма. Вежöрас кутö уна молитва, кöть и вичкоыд бырлöма, молитватöг абу чеччывлöма ни водлöма. Век вöлöм радейтö шмонитны. Торъя висьöм вылö эз элясь, синмöн пö сöмын омöля аддза.


Коркö пö став класснаныд волöй, да быдторсö на висьтала.


Экскурсовод нуöдiс миянöс водзö. Карпсиктын мöд группаса велöдчысь юöртiс этнопедагогикаса шöрин йылысь.


Попсиктын коймöд группа висьталiс обелиск да войнаса ветеран йылысь.


Нёльöд группа унатор тöдмалöма вичко йылысь.


Экскурсиянымöс помалiм сиктсöветын, тöдмасим талунъя лыдпасъяскöд.

Гортса уджöн лои:

 - Гижны юöртöм экскурсия йылысь, сетны лöсялана ним. Петкöдлыны, мый медъёна вöрзьöдiс, шензьöдiс. Лыдпасъяс гижны кывйöн.

Урок-туялöм Александр Шебыревлöн кывбуръяс серти

«Мыйла чужин тайö муас – мортöн …» (11 класс)

Шебырева О.В., коми кыв да литература велöдысь,

Помöсдiнса СОШ

Оборудование: 

1. Доска вылын эпиграф гижöд: «Бурлы Енлы моз эскыны кöсъя, Менам лачаöй эз на жö быр»

                                                                       (А. Шебырев, «Эска бурö»)

2. Видеомагнитофон, телевизор

3. Авторлöн небöгъясысь выставка: «Öтув керка» сборник, «Мелілуныс пыдöстöм и помтöм», «Лöсасъяс», «Сикöтш» да с.в. (чукöртісны да дасьтісны челядь)

4. Магнитофон, аудиокассета.

Уроклöн мунöм

Велöдысь: сюся видзöдам видеозапись, кывзам 1 коми сьыланкыв да сы пыр видлам петны талунъя урок тема вылö. Гашкö, отсаласны тайöс вöчны кывбурысь кутшöмкö строчкаяс. Тöдінныд эн-ö, коді тайö?

Тайö сьылысьыс – Александр Шебырев, Помöсдінын олысь коми гижысь, öттшöтш сьыланкывъяс лöсьöдысь; юргис сылöн «Мыйла …» сьылынкыв, коді чужтö олöм йылысь мöвпалöм. Сідзкö, сёрниыс талун кутас мунны А. Шебыревлöн философскöй лирика йылысь, а кывбурысь строчкаяс «Мыйла чужін тайö муас – мортöн …» позьö босьтны урок ним пыдди.

Велöдысь: öнія кадся коми литератураын сöмын неыджыд юкöн босьтö сідз шусяна философскöй поэзия. Казьтыштам, мый сэтшöмыс философия, философскöй гижöд, кутшöм сылöн историяыс, коді пуктіс подувсö татшöм гижöдыслы.

Челядь сёрнитöны та кузя, казьтыштöны велöдöмтор, пыртöны водзынджык босьтöм тöдöмлунъяс. Велöдысь вöчö кывкöртöд: философиялöн подулас мортлöн олöм, сійöс кытшалысь мир вылö видзöдлас. Сідзкö, философскöй поэзия – олöм йылысь джуджыд мöвпъясöн йиджтысьöм поэтическöй гижöд. И.А. Куратов, медводдза коми гижысь, заводитіс тайö визьсö коми поэзияын. Сійö бура тöдіс водзджык олöм да сыкöд öти кадö олысь поэтъяслысь (Пушкинлысь, Баратынскийлысь, Тютчевлысь) мöвпалан лирикасö. Философскöй поэзия отсаліс И.Куратовлы пыдісяньджык гöгöрвоны олöмсö. Революция бöрын философскöй сяма кывбуръяс гижлісны Тима Вень, А. Размыслов, 60-80-öд воясö – С. Попов, И. Вавилин, Г. Юшков, А. Ванеев, В. Попов, В.Тимин.

Велöдысьлöн юалöм: а мый сетö философскöй могсö-тöждсö кыпöдöмыс? (челядьлöн вочакывъяс). Збыль, сійö сетö позянлун пыдісяньджык восьтыны öнія мортлысь характерсö, сылысь пытшкöсса духовнöй мирсö. Мый ради олö му вылас морт? Кутшöмöн сылы колö лоны? Мый коляс сійö ас бöрсяыс? (юалöмъяссö позьö гижны дöска вылö).

Öнія кадся коми гижысьяс пöвстын тöдчана философскöй туйвизь аслас кывбуръясын нуöдö Александр Шебырев. Миян велöдчысьяс туялісны сылысь олан туйсö.Öні дженьыдика висьталыштасны та йылысь (сэк кості гусьöн юргö «Сьылан» сьыланкыв).

А öні сувтлам гижысьлöн некымын кывбур вылын и на пыр видлам гöгöрвоны, кыдзи сэні тыдовтчö олöм йылысь мöвпалöмыс, мый ми вермам аслыным босьтны сэтысь.

Велöдысь сетö 4 микрогруппалы 4 торъя кывбур: «Вöт», «Ю али саридз», «Мылышты, Мезöсö», «Кыдзи серпасавны шуд?». Мунö группаясын удж. Кадколаст мысти заводитчö сёрни. Быд группа мичаа лыддьö ассьыс кывбурсö, а сэсся висьталö видзöдлассö кыпöдöм тема Кузя. Вочакывъяс вермасны лоны оз öткодьöсь.

Велöдысьлöн видзöдлас:

1. «Мылышты, Мезöсö» кывбур кузя.

Мортыс Енлы эскöмö воö оз öткодя. Унаöн некор оз воны. Унаöн воöны сэк, кор дзикöдз мудзöны олöмсьыс, лэдзöны ки, киля усьöны, кор ас вылас надеяыс бырö. Кывбурлöн геройыс сулалö шöрас: öтарсянь сійö орöдöма нин вужъяссö мирскöй олöмысь, а мöдарсянь – абу воськовтöма пыді эскöмö, надейтчö да корö Енлысь «мирскöй олöмса коланторъяс» (сöстöм места, вöлöга-нур, ломалысь би …). Татшöм ногöн öні олö уна йöз. Абу  «атеистъяс», ни абу «Енлы пыдöсянь эскысьяс». Быд лун, быд здук морт вöчö выбор олöмас, «жизненный выбор».

2. «Кыдзи серпасавны шуд?» кывбур серти.

Ачыс нин юалöмыс философскöй, сы вöсна мый стöч вочакывйыс абу. Мыйла? Да сы вöсна, мый быдöнлöн – аслас шуд. Быдöн аддзö разнöя. И быд лун «шуд» вежöртасыс вежласьö. Шуам, кодлыкö шуд – химияысь «5» получитны, кодлыкö – лотерея пыр машина выиграйтны, кодлыкö – сьöкыд висьöмысь мынтöдчыны да с.в. Лирическöй геройлöн чайтöм серти, шудлöн оланіныс – дзоридзъяса луд, кöн мойдын моз олöны дзоридзъяс да ловъя ловъяс. Но тайö - этша на! Тайö сöмын надейтчöм, мый шудыс вермас овны луд вылын. Главнöй – некод оз тöд, кутшöм шудыслöн рöмыс-серыс. Тайö тöдчöдö, мый шудыс морт дорö волö гежöда, и здук кежлö … пöшти он и казявлы …

3. «Ю али саридз?» кывбур серти.

Унаысь аслас олöмын морт кöсйö вöчны кывкутана воськов, коді эськö вермас вежны олöмсö. Мортыс надейтчö бур вылö … Вöч жö воськовтö! Но мыйкö кутö … Век эм кутшöмкö полöм. А друг оз артмы? А друг воськолыс – абу правильнöй? А друг лоас лёкджык? Олöмас вермöны найö, кодъяс вöчöны воськовсö. Но оз йöй нисьö прöсуж моз чеччыштны ваö, а век жö медводз думыштлöны. Но – чеччыштöны. И – вермöны. Став олöм чöжыс мортлы лоö думайтны: чеччыштны али не чеччыштны. Быдöн бöрйö ачыс. Мортлöн эм право. Ю али саридз? Вуджны али не? Тані – аллегория. Ю кö – вуджа. Сэк виччысьö рай. А сариз кö? Сэк дзикöдз вöя. А гöгöр – ру. Ме ог тöд, саридз али ю. Мый вöчны? Ставыс мортсянь. Збой кö – чеччыштас. Слаб кö – кольччас таладор берегас, зато сылöн олöмас нинöм нин оз вежсьы.

4. «Вöт» кывбур серти.

Вöсни сунис ори …

Морöс бердысь крестöй уси …

Артмö, мый геройыс – христианин. Креста. И «аминь» кывйыс та йылысь висьталö. Но мыйла войланьö юрöн сійö водö? Öд Христослы эскысь водö асыввылö юрöн. Войлань юрöн водтöдлісны миян прадедъяс, кор вöліны язычникъясöн. Шöр мöвпыс: ми век на колим шöракостас – язычество да христианство костын. Унджыкыс олö тадз. И лёкыс тан нинöм абу. Кодарö бергöдчас коми морт сюрс во мысти? – петкöдлас кадыс. А талун ми сэтшöмöсь, кутшöмöсь эмöсь. Но кöні правдаыс – язычествоын или христианствоын? Кöні вöтыс, а кöні вемöсыс, збыльыс? Мед быдöн вочавидзö ачыс. Сöмын ачыс. Сы пыдди некод оз сет вочавидзöм. Быдöнлöн – аслыспöлöс туй.

Велöдысь: ми видзöдлім тіянкöд А. Шебыревлысь 4 кывбур. Кутшöм жö мöвпъяс чужöны найöс лыддьöм да видлалöм бöрын уроклöн миян тема серти. Кутшöм кывкöртöдъяс позьö вöчны? (челядьлöн вочакывъяс)

Велöдысь вöчö кывкöртöд: морт олöм абу öткодь. Быдöнлы лоö вуджны ассьыс олöм. Некод сы весьт мöд морт тайö туйсö оз мун. И быд здук морт водзын олöм сувтöдö уна юалöм, код вылö колö корсьны воча кыв; чужтö уна падмог, кодöс колö вермыны либö бурöн вуджны. Тайö падмогъясыс – олöмын сьöкыдлунъяс. Öтияс венöны найöс кокниа, ыджыд вын пуктытöг, а мöдъяслы – сьöкыдлунъясыс абу вын сертиыс. И, век жö, быдöнлы колö вöчны воськов, быдöнлы колö корсьны петан туй. Кыдзи тайöс вöчны – быдöн решайтö ачыс. Но кокниджык сылы, коді кисö оз лэдз, коді сьöлöмнас дзикöдз оз усь, коді – эскö. Эскыны позьö унаторлы: Енлы, бурлы, шудлы, йöзлы, судьбалы да с.в. Медводз – эскыны. И буретш татшöм йöзыс олöмас оз воштысьны, корсьöны петан туй и – аддзöны (йитны дöска вылын гижöм эпиграфкöд).

Челядь дорö юалöм: мый ті босьтінныд аслыныд талунъя урокысь? Мый кажитчис урокысь, а мый эзджык во сьöлöм выланныд? (вочакывъяс кывзöм).

Бöркыв пыдди: позьö-ö и, позьö кö, кокни-ö, тіян чайтöм серти, философскöй кывбур вылö лöсьöдны сьыланкыв (вочакывъяс кывзöм). Талун миян дорö локтіс коми гижысь А. Шебырев, коді мыччöдлас ассьыс некымын сьыланкыв талунъя тема кузя (либö нöшта öтчыд позьö видзöдны видеозапись).

ПРИЛОЖЕНИЕ

    Мылышты, Мезöсö
…

Кор зургисны олöмлöн йöртöдö,

Кор сюйисны Ен сетöм вежöсö,

Кор горддзасис заворлöн кöртöдыс,

Ме шöпниті: «Мылышты, Мезöсö…»

Мед местаöй лоас дыр сöстöмöн,

Мед вöлöга-нурйысь ог оравлы,

Мед ломалö биöй пыр öзтöмöн,

Мед голяöс чептöн оз домавны.

А сідзи кö … Позьö на олыштны.

Мый морöн мен кельыдлöз вöляыс?

Мен лолыштны колö … Тыр лолыштны.

Да вунöдны вöля – невöляöс. 

  Кыдзи серпасавны шуд?

Юрöс жугла …

Синъяс куня …

Мöвпала …

Кыдзи меным серпасавны шуд?

Кутшöм рöмыс сылöн?

Еджыд? Руд?

Кöні олö? Чужаніныс шудыслöн

Абу öмöй дзоридзъяса луд?

Кöні дойöй колип шыысь дэбаліс,

Кöні мöйму вильыш мазі лэбаліс,

Кöні вижъюр кавган водзын корасис,

Кöні урбöж тöрич вылö норасис,

Кöні пальнöг еджыд ройöс дойдöма,

Кöні – паперт аслас шудын ойдöма …

Кутшöм рöмыс шудлöн,

Еджыд? Руд?

  Ю али саридз?

Ю али саридз!?

Ю …

Сöмын ю кузя ветлöдлö наридз.

А ми – берегас.

Кыр йылас.

Öтарас.

Азым синъясöн

Дзöръялам мöдарас.

Сэні – нур.

Сэні, шуöны, олöмыс бур.

Сэні жар.

Сэні сулалö мойдын кодь кар.

Сэні шуд …

Сэні тырöма зарниöн куд.

Сэні рай.

Сизим идöглöн
 - сизимдас пай.

Сэні Ен.

Сэні бырöма йöзкостса вен.

Сэні – ю …

Али саридз?

Ю …

Сöмын ю Кузя ветлöдлö наридз.

Гöгöр – ру.

Колöм – полöм …

А збыльысь кö саридз?

                   Вöт

Со и ори вöсни сунис …

Морöс бердысь крестöй усис.

Войлань воді. Синъяс куни.

«Аминь» - шога шусис.

Менсьым нэмöвöйся вöтöс

Наляс коркö лунся вемöс.

… Кывтöм ватö он тай вöтöд.

Йирмöг босьтö. Шемöс.

А кöні вöт, а кöні вемöс?

Вöлін морт, да лоин пемöс.

Азым синнад дженьыд олöмтö эн сёй.

А кöні вöт, да кöні вемöс?

Вöлін морт, да Колин пемöс …

Ставыс бырис … Лёкыс, бурыс …

Коли дой.

Урок-туялöм В.Т. Чисталев

«Ок, эськö» кывбур серти

Артеева З. А., коми кыв да литература велöдысь,

Усть-Ижмаса СОШ
Могъяс: 1. Выразительнöя лыддьысьны велöдчöм.

2. Кывбурын кадакывлöн ин.

3. «Кутшöм сьöкыд поэтлöн удж» проблема видлалöм.

Дöска вылын: кывъяс да кывтэчасъяс: Сьöлöм кылöм. Стöч. Инö öшйытöм. Бурмытöм сьöлöм. Мудзлытöм. Ышöдны – вöрзьöдны – чуксавны. Нимкодясьны.

Бумага лист вылын:

                                                                   Поэт

	Мый эськö вöчис?
	   Вöча
	   Гижа

	Кисьталі

Висьталі

Сетышті

Вайöді

Вошті

Сералі

Лэбалі

Курышті
	Кытшовта

Казьтыла

Пасъявны

вуджöдны
	Думыштчан

Босьтчан

Гижны кöсъян

Оз сюр

Оз тырмы

Оз судзсьы


Урок мунöм

1. Кывбур нимöн уджалöм. 

- Кор мортыс шуö: «Ок, эськö»?

Кор морт мыйкö кöсйö вöчны, но оз вермы, кор мортлы мыйкö оз тырмы, мортыс кодöскö жалитö. Паныдасьлö кывйыс и сьыланкывйын, йöзкост сёрниын.

2. Выразительнöя лыддьöм.

Строфаясöн лыддьöм. Челядь асланыс кывйöн висьталöны лыддьöмсö.

- Кутшöм сьöлöмкылöм чужис?

Челядь висьталöны, мый найöс кодкö тшöктö мыйкö вöчны. Чуксалана чувство пырис миян пытшкö.

- Кадакывйыд поэтлы пыр вöлі медшöрöн. Тима Вень кужис наöн вöдитчыны, кадакывъяс ворсöны-югъялöны кывбурын.

Челядь уджалöны схема серти. Вöчöны кывкöртöд. 

- Кутшöм сувтö миян син водзö лирика герой?

Асланыс юöртöмын вöдитчöны дöска вылын гижöм кывъясöн да кывтэчасъясöн.

20 кадакыв отсöгöн миян син водзö сувтö инас öшйытöм герой. Сылöн бурмытöм сьöлöм оз мудзлы, корсьысьö и корсьысьö.

- А ті верманныд киськавны синваöн мöд мортлысь чужöмсö?

Сьöкыд гижысьлöн уджыс. Гижан уджыд и войнас тэнö пальöдас. Стöч кывйыд оз сюр, оз тырмы, оз судзсьы.

- Кутшöм кадакыв петкöдлö, мый поэтлы колö мездлун?

Пöтка моз лэбалі. Морт и пöтка – вот кöн мездлун. Ывлакöд топыда йитчöм мортöс ышöдö бур вылö.

Гортса удж сетöм.

Мый мекöд вöчсьö, кор пукала и гижа. 

Урок-туялöм «Г.А.Юшков да Е.В.Козлов поэзияын чужан му образ восьтöм-öткодялöм» (10 классын асшöр лыддьысян урок)
Калинина И.В., коми кыв да литература велöдысь,

Важгортса СОШ
Тайö урок вылын челядь уджалöны группаясöн (2 группа): 

1 группа – видлалö, анализируйтö Г.Юшковлысь «Чужан му», «Чужан сиктöй» кывбуръяс (тема, образъяслöн сöвмöм, кывбурлöн тэчасног, рöм, поэтлöн аскылöм, идея), 

2 группа – Е.Козловлысь «Ок, Эжов, Эжов», «Ме эг аддзыв» кывбуръяс. План серти группаяс позьö торйöдны и подгруппаяс вылö.

Урок мунöм.

Могъяс пуктöм:

 - Талун – асшöр лыддьысян урок Г.Юшков да Е.Козлов поэзия серти (чужан му образ восьтöм).

Гöгöрвоам, кыдзи тайö образыс воссьö поэтъяс творчествоын, мыйын öткодьлуныс да торъяланаыс, кыдзи кыв отсöгöн восьтöны тайö образсö. Öткодялöм сетö морт вежöрлы уна выльтор, сöвмöдö мöвпаланног, аскылöм; поэтлöн творчествоыс «югнитлас» мöд рöмöн, олöмыс воссяс оз весьтас серпасалöм пыр, а морт лов пыр.

Группаясын удж:

а) Г.Юшковлысь «Чужан му» кывбур öти велöдчысь лыддьö выразительнöя, класс водзын.

 - Кутшöм мöвпалан визь воссьö кывбурын? Кыдзи? (велöдчысьяс анализируйтöны)

 - Кыдзи заводитчö быд сёрникузя? Кыдзи шусьö тайö приём? (анафора). Мый сетö гижöдлы? Мый сетö быд сёрникузяын тире? (видзö кывбурсö ковтöм кывъясысь). Кутшöм стопаöн гижöма?

«Чу/жан му – сi/йö ма/мыд/лöн сой,

Пöт/тöдз нё/нясьöм бö/рын кöн сывк/мун/лiн.»

(анапест)

 - Мыйла медбöръя стихыс дженьыд мукöдсьыс?

Челядь кывкöрталöны, мый тайö кывбурсö гижöма поэт, кодлöн олöм вылö видзöдласыс сöвмöма, та вылö индöны чужан му образ (югыд рöма), кыв приёмъяс. Тадзи жö анализируйтöны «Чужан сиктöй» кывбур. – Лöсялö–ö öнiя сиктлы тайö югыд серпасыс? Югыд рöма кывбуръяслы воча велöдысь лыддьö А.Шомысовалысь кывбур («Шуд войт» öтувъя сборникысь), кöнi тыдовтчö дзик мöд серпас – шуштöм, эновтöм сикт, кодi олöм вылö видзöдö разьöм öшиньяс пыр. Тайö приём (паныд сувтöдöм) отсалö челядьлысь сöвмöдны «критическое мышление» понятие.

Сэсся мунö Е.Козлов кывбуръяс серти удж (уджалö мöд группа, сетöм план серти анализируйтö):

 - Кутшöм сьöлöмкылöм ыджыдалö кывбурын?

 - Мый пыр тыдовтчö чужан му дорö радейтöм?

 - Дзебö-ö сьöлöмкылöмъяссö поэтыс?

 - Кутшöм приёмöн вöдитчö автор?

Шыяс видлалам:

Ок, Эжов, Эжов, чужан пельöс,

Кыр вылын пасьмуныштöм грезд…

(гласнöйяслöн повторяйтчöм – ассонанс).

 - Мый сетö кывбурлы гласнöйяслöн ворсöм? (кывбур лоö шылада, музыкальнöй).

Öти велöдчысь дасьтöма водзвыв В.А.Латышева «О творчестве молодых поэтов» статья серти неыджыд доклад; сiйö тöдчöдö Е.Козлов творчестволысь аслыспöлöслунсö.

Тадзи жö видлавсьö «Ме эг аддзыв» кывбур. Группаясын уджалöм сетö позянлун быд мортлы сёрнитны ас тема серти (кодкö лыддьö выразительнöя, кодкö восьтö темасö, кодкö – кыв приёмъяс, шöр мöвп и с.в.).

Кывкöртöд вöчигöн нуöдсьö «мозговой штурм».

 - Кутшöмöн тыдовтчö мортыс кывбуръясын?

 - Гижöдъясас рöм.

 - Гижöдъяслöн позянлун (потенциал).

 - Код гижöдыс корö тэнö ёнджыка мöвпавны?

 - Кутшöм образъяс шызьöдiсны? Мыйöн?

 - Кыдзи выль ног кужöмаöсь гижысьяс висьтавны кöсъянасö?

 - Мый сетiс кык поэтлысь гижöдъяссö орччöдöмыс? Кутшöм кужанлун сöвмöдiс?

 - Кутшöмöн тыдовтчöны авторъяс?

 - Йитöй поэтъяслысь аскылöмсö, кыдзи ловъя йöзлысь, «коми национальнöй характер» асвежöртöмкöд. Кыдзи тайö тыдовтчö? Кутшöмöн тiян син водзын сувтö коми мортыс?

 - Кылiнныд-ö асьнытö? Кыдзи?

«Штурм» нуöдiгöн колö кывзыны быд мöвп.

Урок помын нуöдны рефлексия:

 - Мый артмис урок вылын? Тэнад пай тема восьтöмын. Мый медъёна шызьöдiс? Мый эз артмы? Донъяв ёртъясыдлысь удж.

Урок-туялöм «Восьтам коми кывлысь мичсö»

Терентьева В. В., коми кыв да литература велöдысь,

Диюрса СОШ

Уроклöн мунöм:

- Челядь, ті лыддянныд асьныдтö коми йöзöн? А мыйла?

- А чужан кывныд тіян кутшöм? Мыйла?

1. Коми кыв – коми йöзлöн чужан кыв. Ичöтсянь ми комиöн мöвпалам, сёрнитам, велöдчам гижны да лыддьысьны «мамлöн-батьлöн» кывйöн. Коми кыв подув вылын кокньыдджыка велалам рочö да мукöд йöзлöн кывъясö. Позьö велöдчыны сёрнитны любöй кывйöн, но медся стöча, медся бура ассьыд мöвптö кужан висьтавны, дерт жö, чужан кывйöн.

И талун ми тіянкöд восьтам коми кывлысь мичсö, видзöдлам коми кывлöн аслыспöлöслун вылö. Тöдмалам, а эм-ö шыяслöн вежöртас, аддзам найöс. Тайö сьöкыд, выльтор тіянлы, но ми öтвылысь тöдмалам тайöс.

2. Медым петкöдлыны коми кывлысь аслыспöлöслунсö да мичсö, поэт Владимир Тимин аддзöма со кутшöм медлöсялана кывъяс:

«Зарни бордъяса,

Медся мыла,

Чужан кыв – 

менам олöм да вöт!

Позьö сёрнитны

Любöй кылöн,

Сöмын öтдортны 

ассьым ог мöд»

- Челядь, а кыдзи ті думайтанныд, мыйла «бордъяса»?

Гöгöрвоны кö кывбурлысь босьтöм юкöнсö коми кыввужлысь тэчасногсö тöд вылын кутöмöн, то син водзö сувтö татшöм серпас: лэбалысь пöткалысь шевкнитчöм бордъяссö артмöдöны кыввужса согласнöй шыясыс, а на костын сулалысь гласнöйыс – вывтырсö.


М                             Ч                      Н                             М                К                               В

                 И                                                        И                                               Ы

- Вайöдöй асьныд татшöм кывъяс.

Татшöм тэчаса кыввужыс коми-зыряна кывйын – 59%. Сэсся öд зэв уна коми кыв артмö кык кыввуж öтлаöдöмöн: дозмук, пельпом, мичлун.

Торъялö-ö коми кыв мукöд кывъясысь? Мыйöн?

Роч кывйын ведро, вода, выдра кывъяс петöмаöсь öти вужйысь. А эм-ö татшöмкодь аслыспöлöслуныс коми кывйын? Эм-кö, вайöдöй.

Гöн – гын; гöрд – гырд; чужны – чож.

Кык согласнöй шы костын гласнöйсö вежöмöн ми зэв кокньыда вермам артмöдны выль вежöртаса кывъяс.

Челядь лöсьöдöны чайнворд «Нелямын кывсö – быть! Но позьö и унджык».

Шлывгö-визувтö чужан кывным нэмъяс пыр сöдзöдчöмöн. Миян вежöрын чужö ю: кыввужса согласнöй шыясыс быттьö артмöдöны берегсö, а 7 гласнöй шыыс юсö, коді гыалö шöрас.

Шензьöдана аслыспöлöслун!

3. Чöв-лöняд олігöн миян пöль-пöчьяс кужлöмаöсь нимтыны ас гöгöрса олöмсö. Босьтам кöть матын вежöртаса ёль да шор кывъяс. Кыв помас кузя юргысь Л да Р шыяс.

- Кыдзи ті думайтанныд, мыйла тадз йöзыс шуöмаöсь?

Ёль – небыд шы висьталö миянлы вöр пытшті писькöдчысь ва йылысь.

Шор – чорыд шы серпасалö восьсаинтіджык визувтысь ва йылысь, то шытöг, то гора.

Тіян водзын серпасъяс (ичöтик ошпи да ыджыд эньош). Кодöс на пöвстысь ті нимтанныд «БАД», а кодöс «БИД»? Мыйла?

4. Класс юксьö группаяс вылö. Быд группалöн аслас удж:

1 группа: а) серпасалöны Лименьöс;

                б) Анбур серти став согласнöй шысö юклöй «бур» да «лёк» шыяс вылö. Гöгöгöрвоöдöй, мыйла тадзи юкинныд?

2 группа: а) серпасалö Урсюхöс;

                б) Думыштöй да корсьöй «шоныд» да «кöдзыд» шыяс. Гöгöрвоöдöй ассьыныд мöвпныдтö.

Удж вöчны сетсьö 5 минут, а сэсся группаяс юксьöны мöвпъясöн.

- Сідзкö, эм абу шыяслöн вежöртас?

Быд шы нуö кутшöм-кö вежöртас!

5. Группаясöн удж нуöдам водзö.

1 группа: видлалö Тима Веньлысь «Югыд вой, кöдзыд вой» кывбур.

Юалöмъяс: 
- Кутшöм серпасъяс сувтöны тіян синъяс водзö кывбурсö лыддьöм бöрын?

- Кутшöм шыяс отсöгöн Тима Веньлы удайтчöма татшöм стöча петкöдлыны тöвся кöдзыд войсö?

2 группа: Видлалöны А. Лужиковлысь «Вундам воккöд ыбъяс дорысь» кывбур.

Юалöмъяс: - Кутшöм серпасъяс сувтöны тіян синъяс водзö кывбурсö лыддьöм бöрын?

                    - Кыдзи А. Лужиковлы удайтчöма сэтшöм стöча петкöдлыны гожся лунсö, быттьö ми асьным сэтчö веськавлім?

6. Уроклöн кывкöртöд.

- Челядь, мый выльторсö тöдмалінныд талунъя урок вылын? 

- А мыйла миянлы колö тайöс тöдны?

Коми кывным аслыспöлöс да мича!

Быд шы нуö кутшöмкö вежöртас!

Помтöм мичлуна да пыдö дзебöм мывкыдлуна миян чужан кывным, сöмын колö казявны. 

Урок-дискуссия «Олöм-ягас лöсас кольысь»

Калинина И.В., коми кыв да литература велöдысь,

Важгортса СОШ
Г.А. Юшковлöн быд гижöд – тайö коми характер аслыснога туялöм. Школаын велöдсьö – видлавсьö «Мед олöны» висьт (5 кл.), «Конö Семö» висьт (7 кл.), «Öшинь водзын буровöй» (8 кл.), «Лов пыкöс» (8 кл.) висьтъяс, «Кыськö тай эмöсь» теш (11 кл.), «Чугра» роман (11 кл.). И быд гижöдысь позьö туявны коми герой поступокъяс, мöвпъяс, оласноглысь подув. Быдöн разнöйöсь, но ставныссö öтувтö «коми менталитет» понятие. Яръюгыдöн лоö Конö Семö образ.

Медбöръя, обобщающöй урок вылын, кöнi туявсьö, кыдзи Конö Семö быдтiс Генагейлысь вежöрсö, позьö тадзи котыртны уджсö: корны «Геннадий Юшковöс» (рольсö ворсö 1 велöдчысь) урок вылö, медым сылы петкöдлыны, мый тöдöны сы йылысь мукöдыс (а бöрас и ассьыс юасьны, мый кöсъясны тöдмавны); котыртны дискуссия: «Мыйла позьö шуны Конö Семööс «олöм-ягас лöсас кольысьöн»? Öти велöдчысьöс бöрйыны да торйöн пуксьöдны, мед кывзö и серпасалö, мый лоö матын: либö Конö Семöлысь портрет, либö кутшöмкö сюжет. Урок помын «Геннадий Юшков» нуöдö викторина: «Кор Конö Семö тадзи шулiс и кодлы:

А) «Велалöмыд кык чуньöн уджавны»;

Б) «Морт нимтö кö новлан, нинöмла няйтöсь бöждорöн овны. Гöгöрвоин?»;

В) «Тэ тай абу коми морт вöлöмыд»;

Г) «Ковмис кö, и ме пыри танк улад»;

Д) «Ме? Дадь? Сюра-тошка мужик дадь ог жö кут дзеблавны?»;

Е) «Ме эськö, вöрзьöдланныд кö!»;

Ж) «Вöтла на öд коркöя мозыд!» и с.в.

Дискуссия нуöдiгöн тыдовтчö геройлöн этш; таöдз кö нин вöлi нуöдöма проект «Коми этш шусьöгясын да кывйöзъясын», тайö уроксö йитны сыкöд да тöдчöдны, мый лои выльторйöн (рефлексия), мый босьтiс быдöн ас пытшкö. Шыöдчыны челядьлöн опыт дорö: кодлöн эм татшöм жö тöждысьысь морт, кыдз Конö Семö? Ышöдны мöвпавны. Аслыспöлöс коми нывбабаястö петкöдлö Г.Юшков «Чугра» романын: тайö Виринея да Ревека. Образъяссö позьö восьтыны уна ног. Позьö нуöдны татшöм сикас урокъяс: урок-мöвпалöм, урок-портрет (героинясö «ловзьöдны» – роль серти ворсны-висьтавны ас йывсьыс, героиняяссö туявны историякöд контекстын (исследуйтны) и с.в. Мый лоö челядьлы выльторйöн нывбаба этшын, коми этшын?

Урок-презентация «Уджсö сетöма сьöлöм бурмöдны-личöдны» 

(К.Ф. Жаков мойд кузя)
Туркина Т. Л., коми кыв да литература велöдысь, 
Лозымса ООШ

Велöдысьлöн могъяс:
Велöдан:
1. Кыпöдны сёрни сям;
2. Быдтыны сяма лыдысьысьöс: бурмöдны сылысь сьöлöм кылöмъяс.
Сöвмöдан:
1. Челядьлысь творческöй сям сöвмöдöм;
2. Геройясöс донъявны кужöм, найöс орччöдöм, гижöд армöданторъяслысь коланлун туялöм.
Воспитывающöй:
1. Велöдны удж радейтны; 
2. Воспитывайтны бур сиöм, тöждлун, уджачлун.
Челяльлон могъяс:
1. Тöдмавны, кодí сíйö К.Ф.Жаков.
2. Велодчыны орччöдны, анализируйтны, öтвывтны (обобщайтны).
Оборудование:
· Таблица
· Карточкаяс

· Музыкальное сопровождение.
Нагляднöй материал: Жаковлöн портрет, серпасъяс (пöч, пöль, гулень, Чöж туй)

Уроклöн мунöм.
1. Водзкыв.
- Видзöдлöй портрет вылас и висьталöй, код йылысь ми талун кутам сернитны?
- Каллистрат Фалалеевич Жаков йылысь.
- Да. Жаков йылысь. Кутшöм мог пуктам ас водзын?
- Тöдмавны, кодí сíйö К.Ф.Жаков.
2. Гортса удж  проверитöм.
- Гортаныд тi тöдмасинныд содтана литератураысь Жаковлöн олöмкöд. А кыдзи тi уджалíнныд гортад, проверитам таблица серти.
	Вояс
	Оланíн
	Лоöмтор

	30 сентябрь 1866 во
	?
	Чужис 

	1884-1885 во
	Вятской губерния
	?

	1899-1901 во
	?
	Велöдчис

	1908-1917 во
	Петербургса психоневрологическöй институт
	9

	Январь 20-öд лун
	?
	кувсис


- Видзöдлöй, эм таблицаын уна юалöмъяс. Тíян вочавидзöмъяс кузя ме кöсъя тöдмавны, кутшöм жö мортöн вöлí Жаков (таблица серти восьсьö характеристика)
1. ? чужис Давпонын

3. ? yджaлic чернорабочöйöн
4. ? велöдчис Петербургса университетын 
5. ? велодíс,  лои учёнöйöн
5.
? кувсис Ригаын 

Me содта, мый вöлí 
- A тi вöчöй вывод - кутшöмöн жö вöлí К.Ф.Жаков?
- Ciйö уджач, сюсь, авъя морт, бур сьöлöма, тöждысьысь, нималана учёной, этнограф, философ, фольклорист.
- Кыдзи позьö шуны татшöм мортсö?
- Ыджыд морт.
Доска вылын уроклöн тема: Шензьöдан оласнога морт.

3. Донъялöм.
- А став юалöм вылас-ö тi вочавидзинныд да бура-ö тi лöсьöдíнныд Жаковлысь биографиясö, öнi донъялöй асьнытö.
Кодзувъяс 
гöрд – «5», виж – «4», лöз – «3»
- А урок вылын ми кутам донъявны уджтö татшöм критериеяс серти (доска вылын гижöд):
1) Выразительнöя лыддьöм
2) Стöча перескажитöм
3) Правильнöя вочавидзöм юалöмъяс вылö
4) Асланыд видзöдласъяс
5) Активнöя уджалöм
4.Проблема видлалом.

- К.Ф.Жаков олöм чöжыс нырччис босьтны унджык тöдöмлун; зíлис гöгöрвоны, мыйын мортлöн выныс, мичыс, шудыс. А мыйын мортлöн шудыс? Кутшöмöн должöн лоны мортыс, медым лоны шудаöн?
- Уна тöдны, лоны зíльöн, ёна уджавны, тöждысьны мукöд вöсна, отсавны öта -мöдыслы ...
- Татшöмöн и кöсйö вöлí аддзыны йöзсö Жаков. Висьталöй, став йöзыс-ö свет вылас öткодьöсь?

- Абу.
- Мыйла?
- Быдöн олöны, кыдзи вермöны и кужöны. Эмöсь бур йöз, а эмöсь и омöль йöз.
-Кыдзи йöзыс йитчисны уджкöд?
- Вöлíны зíль йöз, вöлíны дыш йöз.
5. Словарной удж.
- Кодí но сэтшöмыс дыш морт?
- Нинöм оз вöч, оз кутчысь уджö, гуляйтö (Дыш мортлы характеристика).
- Гуляйтö кывйысь артмöдöй эмакыв.
- Гуляка, гулень.
- Сíдзкö. гулень - тайö ...
- Дыш морт ...
- Та йылысь миянлы гижöма мойд Жаков. А мыйла тайö темасö босьтöма Каллистрат Фалалеевичыс?
- Ачыс вöлí уджач, некор эз дышöдчы. и йозсö кöсйис аддзыны татшöмöн жö ...
6. Ветлом-муном енэж вылын.
- Гуленьöс Ен босьтíс енэж вылö и ми тíянкбд тшöтш кайлам и сыкöд тшöтш ветлöдлыштам. Синтö куньöй (ворсö музыка). Со и веськалíм енэж выло. А кутшöм мича кывъясöн Жаков серпасалöма енэжсö,  лыддьöй. Жаков не сöмын гижысь, но и серпасалысь.
Челядь рисуйтöны кывъясысь серпас: уна рома дзоридзöн кöдзöм югыд эрд - горд, шель, виж, лоз кодзувъяс.
- Сетам тайö юкöныслы ним.
- Кыдзи гулень веськалö енэж вылö
(Пересказ. Донъялöм кодзувъяс отсöгöн)
- Мунам водзö. Лыддьöй, кодкöд пандасим?
- Пöчкöд.
(Самостоятельнöя лыддьöм.)
- Кутшöм тöдтöм кывъяс аддзинныд?
- Куд кодь, зыбка
- Корсьöй словарысь:   куд - кöрöб, зыбка, потан - колыбель, люлька. (Висьталыштны неуна мыйла вöлí колоны зыбкаясыс).
- Кодöс нö гычöдö?
- Выль тöлысьöс.
- Кутшöм ним сетам тайö юкöныслы?
- Пöчкöд паныдасьöм.
(Пересказ, самооценка-кодзувъяс)
- Гижöма водзö — чуймис гулень. А мыйла?
- Пöчыс уджалö, гычöдö ...
-Водзö мунам и пандасьö миянлы гуленькöд зонка.
Доска вылын серпас (зонка) да опорнöй кывъяс. Опорнöй кыв быд парта вылын. (Опорнöй кывъяс отсöгöн пересказ)
Кыö шондí югöръясысь плетьяс
Гымай локтас
Ошкамöшка - юктacянiнö
Шондíлöн пиыс
- Тайö миян коймöд юкöн. Кутшöм ним сетам?
- Зонкöд паныдасьöм
(Пересказ, самооценка - кодзувъяс)
- Мöдöдчам водзö. Стенъясад видзöдлöй. Кодкö мыйкö аддзис?
Серпасъяс - (пöч, пöль, гулень). (Лыддям рольяс серти)
- Мый вöчö пöльыс?
- Мыськö енэж öшлысь бокъяссö ...
- Мыйла?
- Кыдзи гöгöвоанныд?
Быдöнлысь мед эськö синсö кыскис öшкамöшкаыс гымалöм бöрын? (тайö метафора)- сетны медводдза понятие.
- Мед любуйтчисны, радлíсны ...
- А мый вöчö пöльыс?
- Кыасö баситö.
- Мыйла?
- Гым бöрын мед мича кыаыс йöзыслысь сьöлöмсö бурмöдас (метафора).
- Кыдзи гöгöрвоанныд?
- Мед мичлуныс тайö ваяс шуд ...
- Тайö нельöд юкöн. Сетöй ним.
- Пöлькöд паныдасьöм
- Тайö юкöнсö вайö ворсамöй (инсценируйтам)
(Оценивайтöм - кодзувъяс)
- Бара шемöс босьтíс гуленьтö. А мыйла?
- Ставöн уджалöны, а сíйö öтнас бовъялö.
- Ош кутам уджавны параясын. Кыдзи кутам уджавны?
- Первой лыддям вомгорулö, а сэсся перескажитам.

- Танí эмöсь тöдтöм кывъяс:
Чöж туй - Млечный путь Аскомысь (диалектной кыв) - послезавтра Тыв – невод.

(Лыддьöны. пересказ, взаимооценка-кодзувъяс)
- Тайö юкöныслы сетам ним. 
- Пöрысь пöлькöд паныдасьöм.
· Мыйла шемöсö усис гулень? A тi чуйминныд энöй? Мыйла?
· Да. Сымында йöзкöд пандасим енэж вылын и ставöн мырсьöны - уджалöны. Весиг лунь кодь пöрысь пöль уджалö.
· Мыйöн нö вермас миян ветлöм-мунöмыд помасьны?
-
Пандасям Енкöд.
(Лыддям тайö юкöнсö цепочкаöн).
· Мыйла гулень сувтö пидзöс вылас?
· Повзис, лои яндзим.
· Кутшöм шусьöг висьталíс Ен?
· Уджсö сетöма сьöлöм бурмöдны-личöдны.
· Кыдзи гöгöрвоанныд тайö висьталöмсö?
· Кор уджалан, сьöлöмыд бурмö, тэ он шогсьы нинöм понда.
· Вежсис-ö гулень Енкöд пандасьöм бöрын? (корсьöй мойдсьыс).
· Тайö водзö квайтöд юкöн: 
· Енкöд паныдасьöм.
(Пересказ)
7. Карточкаясöн удж.
	Кутшöмöн вöлí Енкöд
пандасьтöдз
	Кутшöмöн лои Енкöд пандасьöм бöрын


(Карточксö босьтöны да висьтасьöны)
8.Кывкöртöд.
· Позьö оз гуленьтö шуны, мый сíйо шеньöдан оласнога морт? Мыйла?
· Челядь рассуждайтöны.
· Мый тi асланыд вежöрад босьтiныд тайö мойд вылас уджалöм бöрын?
· Мортыс лоö шудаöн, кор сíйо уджач, зíль, тöждасьысь морт.
· Кутшöм могъяс пуктíм ас водзын урок заводитчигöн?
· Тöдмасьны Жаковкöд.
· Тöдмавны гулень олöм йылысь да сылöн вежсьöмъяс йылысь.
· Вермим-ö тайö могъяссö?
· Да.
· Вöчöй вывод, кутшöмöн должен лоны мортыс?
· Уроклöн темакöд йитны
-
А зíля-ö тí талун уджалiнныд, петкöдласны кодзувъясыд, кодöс тi босьталíнныд урок чöж. 

9. Гортса удж:
· Кутшöм гортса удж тíянлы верма сетны?
· Мойдсö эгö  помалöй.
· Конвертъяс пытшкын гортса удж:
1) Серпасавны бöръя юкöнсö.
2) Корсьны мойдлы лöсялана шусьöгъяс.
3) Лöсьöдны пересказ оти юкöн серти.
Урок-коставлöмöн лыддьысьöм В.К. Куратов «Петук» висьт серти
Ладанова Е.В. коми кыв да литература велöдысь, 

Шойнатыса СОШ
Мог: 1. Челядьлысь сёрни сöвмöдöм.

         2. Челядькöд вина юöм проблема видлалöм.

Оборудование: 1. Серпасъяс.



   2. В.К.Куратов «Коми котыр» вистъяс небöг.



   3. В.К. Куратовлöн портрет. 

Урок мунöм: 
1. Оргмомент, чолöмасьöм.

2. Вызов: 

- Радейтанныд-ö тí серамбана вистъяс?

- Кодъяс йылысь ёнджыка радейтанныд кывзыны?

- Кодъяс пырджык веськавлöны быд пöлöс серама лоöмторъясö?

3. Ним серти прогноз: 

В.Куратовлысь висьтсö шуöма «Петук» нимöн.

- Кыдз тí чайтынныд, мый йылысь вермас лоны татшöм нима гижöдыс? 

Челядь быдöн гижалöны мöвпъяссö тетрадяныс, сэсся юксьöны мöвпъясöн.
Велöдысь ичöтика висьталö автор йылысь:
Виталий Константинович Куратов чужлíс Сыктыв районса Куратов сиктын 1956 воын. «Войвыв кодзулын» сылöн петíс «Салдат тэрмасьö гортас» медводдза висьт. Сэсся авторлöн гижöдъяссö кутíсны йöзöдны республикаса да районса газетъясын, «Чушканзí» да «Войвыв кодзув» журналъясын. Виталий Куратов сíдзжö гижлíс серамбана вистъяс. Ачыс дыр кад уджалíс районса газетъясын да мукöдлаын. 

4. Содержание гöгöрвоöдöм могысь, челядьлы сетсьö юкöнъяс вылö жуглöм тест. 

1 юкöн лыддьöм:

Кольöм во ме локтí Захар дед ордö гöститны.

- Лексей, детина, муса пи, - радлíс пöрысь морт йöнгыля чуньяснас кушмöм юрсьыс сí-мöд мыльöдíг. – Вöлöк вуджин, кöнкö, кынöмыд сюмалö, нокö, пöчööс град йöрысь чукöст…

Ывлаö петí буретш сíйö пöрйö, кор потшöс вывсянь зэв мича петук висталíс «Кукуруллю-öн» лун шöр кад. Да, тайö вöлí зэв збой петук, вывтí тшап, мича гöлöса, öзйысь сорса, кодöс быд чипанпи пöчитайтис батьöн, кодí некодöс эз сет вартны лёк гыжъя варышлы. 

Юалöмъяс:

- Кодöс авторыс танí медъёна тöдчö?

- Кыдзи авторыс серпасалö петукöс? Кутшöм тíян чужö ассоциация? Кывъяссö позьö гижны дöска вылö, и сэк жö восьтны серпас: Мича петук, вылын юра, гöныс уна рöма, лöсталö.
2 юкöн лыддьöм:

Пöчööс чукöстí, да пуксялíм пажнайтны. Захар дед зэв нимкодя видзöдлывлö пöчö вылö, голясö малышталö да пиньтöм вомнас нюмъялö.

- Гöсьт морт локтíс, абу грек и вомкалич кöтöдны.

Юалöмъяс:

- Кыдз тí гöгöрвоанныд Захар дедлысь кывъяссö «вомкалич кöтöдны»?

- Мыйöн кöсйöны гöститöдны локтöм мортöс? 
(Ас вöчöм сурöн, челядь вермасны шуны, мый петукöн).

3 юкöн лыддьöм:

Пöчö пыр и гöгöрвоис дедыслысь мöвпьяссö да пыралíс гöбöчö, петкöдíс лöз чайник, пуктíс  дед водзö, а мöдыс стöканъяс лöсьöдíс да мöдíс кисьтавны. Сэсся ныр-вомсö килутшнас чышкыштíс да юрнас гöгнитíс.

- Лексей, эн брезгуйт, чöскыд сур тайö, ён, кодкö рыт пывсян бöрын Терень воккöд видлíм да водöмсö ог тöд, а вокöс гортас кöзяйка нуöма. Вай видлы, лавкаса метьыд дельнöйджык…

Ме шуткаöн моз шуи, мися, правительство лэдзöма зэв чорыд индöд: вина – сур пуöмысь да кодалöмысь оз ошкыны, прамöя вермасны чирыштны, дерт, казяласны кö татшöмторсö. Артмис сíдз, мый менам лои пöрысьясöс садьтöгыс повзьöдöма. 

Юалöмъяс:

(80-яд вояс помын олöм быть казьтыштны. Горбачевлысь петöм указ вина юысьяс йылысь висьтыштны). 

- Кутшöм проблема кыпöдö авторыс тайö висьтын?

- Кыдз тí чайтанныд, мый водзö лоö?

- Кутшöм действиеяс чужасны висьтын?

(Челядь гижалöны тетрадяныс прогнозъяс, юксьöны мöвпъяснас)
4 юкöн лыддьöм:

Сэсся шöйöвошлöм бöрын Захар дед кöсйысис: 

- Инöсь тадзи, гöсьтаддза талун даръясям и аскинас чöвтчам, - шуис дед и пöрöдíс пиньтöм вомас стöкансö.

- Чöвтчыны кö и чöвтчыны, нинöм ышмыныс, а то збыльысь пöрысь-ö нэмö веськалан кытчöкö, - пöчö бöр кватитíс чайниксö да петкöдíс ывлаö, кильчö помас порсь ворйö и кисьтíс.

Недыр мысти вöр дорын кокъяссö тажгöдöмöн сулалíс кельыдгöрдöн öзйысь сорса да сэтшöм жö тошка петук, юис ворсьыс пöчöн кисьтöм сурсö. Чипанъяс сэнí жö ветлöдлíсны, öта-мöдкöд котсíсны, но вöр дорö петук найöс эp сибöд, öтнас кöзяйничайтíс вöр дорын. Ставсö тайöс ме аддзылí орчча керкаö друг дорö мунíгöн. Бöрсö локтì рöмдìгас нин. Дедö пукалiс порог дорас да куштìс öнтая зэв мича да тшап петукöс. Ме весиг падмылi. Быдöн жаль лои видзöдìгас, кыдзи дедлöн йöнчыля чуньясыс шамралìсны пöткалысь мича серöн пöртмасьысь гöнсö.

- Каналльöыд, виньдöма, - ышловзьöм бöрын висьталìс дедö. – Аски свежöй шыд пуам, гöнсö юрлöс вылö… Жаль эськö да, мый вöчан, ачыс горшасьöма…

Юалöмъяс:

- Кутшöм чувствояс чужöны тайö юкöнсö лыддьöм бöрын?

- Кыдз тì чайтанныд, мый лои петуккöд?

5 юкöн лыддьöм:

Мöд асывнас ме водз чеччи, ыркöдчыны да нюжмасьны петì кильчö вылö. Видзöдлöм лои да, менам сынъяс чашкалìсны. Йöр шöрын юрсö лёньгöдöмöн чипан чукöрын сулалìс тöрытъя куштöм петук. Бöр ловзьöма. Сиктысь, гашкö, став чипаныс чукöртчöма сы гöгöр, асланыс кыв вылын «ко-ко-ко» сöмын горзöны-базаритöны лоöмтор йылысь.

Ме кöсйи нин бöр пырны керкаö, медым пöрысьяслы юöртны аддзылöмторсö, но син улö веськалì порсь вор да, пыр и уси дум вылö петуклöн тöрытъя горша сур юöмыс. Вöлöмкö, вот мый уськöдöма кок йывсьыс тшап петуктö. Беднöй, асывнас палялöма посводзас, кытчö дедыс шыбитлìс рытнас, уськöдчöма ывлаö. Кукуруллю горöдöмыс став чипансö шызьöдас, чукöртчасны тöдмавны, мый лои «кöзяиныскöд»?

Мем тшöтш жаль лои тайö вöвлöм мича, збой петукыс, кодì öнì пöкмелля юрöн сулалìс чипан кытшын, тыдалö, мувыв яндзим вöлì кодалöм вöсна ассьыс мичлунсö воштöмысь.

Юалöмъяс:

- Кутшöм чувствояс öнì чужисны?

- Мый, кутшöм лоöмтор чужтöны серамсö?

- Дум выланыд уськöдöй, кутшöмöн öнì петкöдчö петукыс.

(кывъяссö гижны дöска вылö) (2 серпас петкöдлöм)

- Орччöдöй дöска вылысь кывъяссö. Мыйла лои татшöм вежсьöмыс? Позьö-ö морт йылысь тадзи висьтавны?

- Паныдасьлö-ö вина юöмыс челядь пöвстын?

- Да. Вина юöм челядь пöвстын öнì паныдасьлö зэв тшöкыда. Весиг мам-бать тöдмалöны та йылысь сöмын сэк, кор налöн каганыс веськалö милицияö, либö бурдöдчанìнö. Челядьлöн вина юöмыс сöвмö верстьöясысь öдйöджык, и лектöрйыс овлö ёнджыка. Психиатрическöй бурдöдчанìнъясын куйлöны уна 14-15 арöса ныв-зон, кодъяс некор нин оз лоны тырвыйö йöзöн. Тайö шогыс абу сöмын семьялöн, но и обществолöн. Наркологияын эм сэтшöм понятие – «контагиозность» (заразность). Тайö петкöдлö сìйö, мый быд вина юысь тайö привычканас висьмöдö öти мортöс.

- Мый жö миянöс виччысьö аскиа лунö? 

- Гашкö, колö думыштчыны та йылысь, мед не веськавны петук местаö, кодöс петкöдлö В.Куратов аслас висьтын.   

Проектнöй урокъяс «Менам чужан му» тема серти

Бажукова Г. В., коми кыв да литература велöдысь, 

Троицко-Печорскса  1-номера СОШ 
1.   Урок вылö велöдысь вайö уна рöма буклетъяс, небöгъяс, кытысь позьö аддзыны кутшöмкö кар йылысь пасйöдъяс история, география боксянь, тöдчана йöз йылысь, гижысьяс йылысь да с.в.

2. Велöдысьлöн кыв.

-  Кöсъянныд-ö ті, челядь, медым миян район йылысь тöдісны унджыкöн? А мый, миянлы нинöмöн либі некодöн ошйысьны? Мый йылысь ті эськö висьталінныд асланыд выль ёртлы?

(Сиктъяс, тöдчана йöз, вотöс, вöрса пемöсъяс, юяс, тöдчана шемöсмöдана инъяс, спортсменъяс да с.в.)

3. Челядь юксьöны микрогруппаяс вылö (интересъяс серти) да сетöм темаясысь бöрйöны коланаöс.

1 группа – «Чужан му йылысь кывбуръяс» тема. Тайö группаса челядьлы колö корсьны кутшöм гижысьяс да кор гижлісны Мылдін йылысь.

2 группа – «Сиктъяс» тема. Велöдчысьяслы колö тöдмавны кымын сикт вöлöма районын да кымын öні? Кыдзи найö артмисны? Уна-ö йöз олö тайö либö мöд сиктас. Лöсьöдны колö районлы карта.

3 группа – «Тöдчана йöз» тема. Велöдчысьяслы колö корсьны информация тöдчана йöз йылысь, кодъяс олöны не сöмын районын, но и мукöд районъясын да регионъясын.

4 группа – «Юржугöдантор» тема. Челядьлы колö уджавны история да культура юоксянь видлалöм материал вылын, медым лöсьöдны юалана сёрникузяяс.

4. Микрогруппаяс уджалöны ас кежысь. Велöдысь индöд серти бöрйöны колана информация да материал школьнöй да районса библиотекаясысь, школаса да районса краеведческöй музейясысь, энциклопедияясысь, кывчукöръясысь, паныдасьлöны олöма йöзкöд, медым налысь тöдмавны колана пасйöдъяс.

5. Чукöртöм материал систематизируйтöм.

1 группа кывбуръяссö юклöны автор серти да алфавит серти.

2 группа сиктъяс йылысь пасйöдъяс тэчöны кор да кутшöм кадö найö артмисны (хронология боксянь).

3 группа тöдчана йöз йылысь юöртöмъяс торйöдöны налöн шедöдöмъяс (достижение) серти: спортсменъяс, велöдысьяс, врачьяс, гижысьяс и с.в.

4 группа дасьтöм материалсö юклöны школьнöй предмет серти (литература, география, история, музыка) да уна вариантысь бöрйöны лöсяланаджыксö.

6. Асшöр удж дорйöм кежлö дасьтысьöм.

1 группа – компьютернöй презентация «Коми гижысьяс чужан му йылысь».

2 группа – компьютернöй презентация «Сиктъяс» да на дінö дасьтöм информация, районлöн мусерпас (карта).

3 группа – компьютернöй презентация «Тöдчана йöз». Быд фотография дорö тöдчана мортыслöн биография да сылöн вермöмъяс уджын.

4 группа – компьютернöй презентация «Менам чужан му» юржугöдантор.

7. Дорйысьöм.

1 группа – челядь петкöдлöны кывбур чукöрсö, висьталöны кутшöм авторъясöс да кымын кывбур видлалісны. Öти кывбур вылын сувтлöны.

2 группа – петкöдлöны слайдъяс да Мылдін районлысь мусерпас. Вöчöны кывкöртöд.

3 группа – петкöдлöны фотоальбом да висьталöны кымын тöдчана йöз эм районын да уна-ö олöны бокын.

4 группа – петкöдлöны юржугöдантор «Менам чужан му» тема вылö.

8. Ас мöвпъяс.

Быд группа висьталö ассьыс мöвпъяссö аслас удж серти, вöчö кывкöртöд сьöлöм вылö воöм удж йылысь да донъялö.

Проектнöй урокъяс краеведениеысь 
Канева О.Н., коми кыв да литература велöдысь, 
Изьваса СОШ
Коми мулöн зэв озыр да интереснöй историяыс. Но урокъяс вылын абу позянлуныс ыджыда шымыртны краеведениелысь став тшупöдсö. А öд тайö зэв коланатор. Бöръя воясö пыр тшöкыдджыка паныдасьлöны сэтшöм йöз, кодъяслы весьшöрö Чужан мулöн олöмыс. Найö оз кöсйыны велöдны коми кывсö, кодöн уна сё во чöж сёрнитісны пöль-пöчныс. 

Та вöсна элективнöй курслöн шöр могъясöн лоöны:

- краеведение пыр сибöдны велöдчысьясöс коми кыв да литература дінö;

- чужтыны челядьлысь пыдди пуктöм коми кыв да литература дорö;

- сöвмöдны челядьлысь творческöй да коммуникативнöй вермöмъяссö;

- велöдны асшöра уджавны да босьтöм тöдöмлунъясöн вöдитчыны олöмын.

Сідзкö, тайö могъяссö олöмö пöртöм бöрын, велöдчысьяс кутасны кужны:

-сернитны да кывзыны öта-мöдöс;

- асшöра перйыны чужан му йылысь колана информация;

- вöдитчыны лыддьысянін фондъясöн;

- уджавны котыръясын;

- вöчны Изьва му йылысь проектъяс.

Элективнöй курсыс артмö 10 занятиеысь, но велöдысь вермö и мыйсюрö вежыштны класслысь дасьлунсö тöд вылын кутöмöн. Темаяссö бöрйöма сэтшöм ногöн, медым найö эз вöвны öтпöлöсаöсь, медым челядь тöдмалісны не сöмын, шуам, Коми муын медводдза бурдöдчанінъяс йылысь, но и медводдза велöдчанінъяс йылысь, пошта йылысь, краеведъяс йылысь и с.в.

Шöр методъясöн лоöны: велöдысьлöн висьталöм, ёрта сёрни, асшöр удж.

Удж формаяс: параясöн уджалöм, практическöй удж.

Медводдза кык занятие вылын велöдысьлöн висьталöмысь кындзи челядь видзöдöны неыджыд кино да слайдъяс. А медбöр занятие вылын нуöдсьö конференция, кöні велöдчысьяс дорйöны ассьыныс творческöй уджъяс, стöчджыка кö, культуроведческöй проектъяс, кодъясöс ми нимтам ознакомительно-ориентировочнöйясöн. Кывкöрталан уджöн лоö краеведениеысь «Сё шайт» ворсöм, кодöс велöдчысьяс асьныс жö и дасьтöны да нуöдöны велöдысьлöн индöдъяс серти.

Учебно-тематическöй план

	Тема
	Час лыд
	Велöдысьлöн удж
	Велöдчысьлöн удж

	1. Теория.

- Медводдзаысь Коми муын … (краеведъяс, велöдчанінъяс да бурдöдчанінъяс йылысь).
	1
	Обзорнöй лекция, велöдчысьяскöд сёрни, слайдъяс петкöдлöм.
	Тöдöмлунъясöн юксьöм, велöдысь сёрниысь медшöрсö конспектируйтöм.

	- Медводдзаысь Коми муын … (связь, фотография, календаръяс).
	1
	Обзорнöй лекция, велöдчысьяскöд сёрни, кино петкöдлöм.
	Тöдöмлунъясöн юксьöм, велöдысь сёрниысь медшöрсö конспектируйтöм.



	2. Практика.

- Медводдзаысь Изьва муын …
	1
	Проект темаяс индöм.
	Проект темаяс бöрйöм да на серти информация чукöртöм.

	- Медводдзаысь Изьва муын …
	1
	Проект дасьтöм серти индöдъяс.
	Чукöртöм информация систематизируйтöм.

	Медводдзаысь Изьва муын …
	4
	Проект дасьтöм серти индöдъяс, отсöг.
	Проектъяс дасьтöм.

	3.  Проектъяс дорйöм.
	1
	Проектъяс обсуждайтны, донъявны, кывкöртöдъяс вöчны отсалöм.
	Проектъяс оппонируйтöм, кывкöртöдъяс вöчöм.

	4.  «Сё шайт» ворсöм.
	1
	Юалöмъяс сетöм. Дзоньнас удж серти кывкöртöдъяс вöчöм. Челядьöс аттьöалöм.
	«Медводдзаысь Коми муын …» тема серти юалöмъяс вылö вочавидзöм.


Проект темаяс.

1. Изьваса краеведъяс йылысь видеофильм.

2. «Народная медицина» тема вылö сценавывса петкöдчöм.

3. Изьваса пошта йылысь альбом вöчöм.

4. «Фотоколлаж» слайдъяс.

5. 1941-1945-öд воясся Изьва сикт.

6. «Закон Божий» тема серти урок.

7. 20-öд нэмся Изьва мулöн демография.

8. Изьва муын лоöмторъяс йылысь календарь дасьтöм.

9. Изьва сиктын медводдза музей.

10.  Сöстöм-ö Изьва юным?

11. Краеведениеысь «Сё шайт» ворсöм дасьтöм.

Проектнöй урокъяс
«Шусьöгъяс пыр коми этш восьтöм» тема серти
Калинина И.В., коми кыв да литература велöдысь,

Важгортса СОШ
Медводдза этапын велöдысь стöча урчитö мог: корсьны сэтшöм шусьöгъяс, кодъяс петкöдлöны:

1) коми этш, öткалун (индивидуализм);

2) семьякостса олöм: верöс-гöтыр кост оласног, челядьöс быдтöм, пöрысьясöс видзöм;

3) коми мортлöн мораль: мый позьö, мый оз позь вöчны?

4) йöзкостса отношениеяс: зыкö воöм, петöм и с.в.;

5) коми морт да вöр-ва;

6) олöм дорö отношение;

7) удж дорö отношение и с.в.

Класс колö торйöдны группаяс вылö, быдöн уджалöны ас тема серти. Позьö котыртны и аслыспöлöс ордйысьöм, медым кыпöдны продуктивностьсö (кодi уджалö пыдiсяньджык, кутшöм группалöн шусьöгыс тема серти унджык?). Позьö нуöдны и аслыспöлöс исследование: «Коми шусьöгъяс да кывйöзъяс» небöгысь видлавны, шуам, 14-20 лист бокъяс (стöч индыны лист бокъяссö) да корсьны, кутшöм кывъяс паныдасьлöны тшöкыдджыка  – тайö уджсö котыртны 1-2 велöдчыськöд. Татшöм сяма туялöм эрдöдö: и кывъяслöн паныдасьöм пыр тыдовтчö коми этш. Юалöм: «Мый вылö программируйтöны кывъясыс мортсö?» Кор челядь лоöны дасьöсь (сетны 3-4 лун туялöм вылö), позьö нуöдны сёрнитчöм (конференция), та бöрын петны выль тшупöд вылö: оформитны альбомö корсьöм информациясö кывкöртöдъяс вöчöмöн; мунны водзö: серпасавны коми мортöс (чужöмсö) – кыдзи чужöм пырыс тыдовтчö этшыс?; серпасавны ас пöль-пöчöс да гижыштны, кутшöм этшыс тайö йöзыслöн; фотографияяс серти позьö котыртны удж: этшлöн кутшöм качество вылö индö чужöм вылын быд чукыр? Мунны водзö: корсьны кывбуръяс, кодъяс восьтöны коми этш (шуам, Г.Юшковлысь, В.Тиминлысь и с.в.). Тшöтш оформитны альбомö. Корсьны сьыланкывъяс, кöнi тыдовтчö коми мортлöн олöм вылö видзöдлас и с.в. Нуöдны самоисследование: «Кодi ме – коми мортыс?»

Проект олöмö пöртiгöн чужöны и содтöд туялан визьяс; челядьлысь быд мöвп колö пыдди пуктыны, сöвмöдны. Став туялöмсö öтувтны альбомö, мичаа серпасавны. Водзö вылö, кор челядь сöвмыштасны, уджсö котыртны паськыдджыка, öд гижысьлöн быд произведениеын коми этш «дзирдыштас» выль боксянь.

Урок-конференция
«Дона коз пу йылысь збыльвывса мойд» тема серти

Терентьева Л.Ф., коми кыв да литература велöдысь
Мохчаса СОШ 

Мог: Унджык тöдмавны коз пу йылысь, велöдны челядьöс сёрнитны, чужтыны вöр-ва дінö муслун.

Наглядность: Серпасъяс, фотографияяс, пластинка.

Велöдчысьяс пукалöны кузь пызан сайын либö гöгрöса тэчöм пызан сайын, медым öта-мöдсö аддзисны. Быдöн висьтасьö дöска дорын. Пукалысьяс водзын гижöдъяс, коді сійö.

Урок мунöм.

Велöдысь пуктö пластинка «Козйö, козйö» сьыланкывйöн (сьылö В.Есева).

Велöдысь: «Тöлын и гожöмын öти рöма». Мый тайö?

Челядь: Коз.

Велöдысь: Дерт, тайö пармашöрса коз йылысь нöдкывйыс.

- Мыйöн йöзыслы сьöлöм вылас воö тайö пуыс? Öтияс мöвпалöны – кутшöм шоныд овлö, кор пукалан коз пескöн ломтысьысь-трачкöдчысь пач вом водзын. Мöдъяслы дзик пыр дум вылас усьö Выль во.

Сідзкö, талунъя урок-конференция дырйи кутасны сёрнитны коз пу йылысь кыв туялысь (языковед, исследователь языка), археолог (корсьысьö, раскопкаяс вöчалö), этнограф (туялö важ йöзлысь обычайяссö, оласногсö), вöр дöзьöритысь (лесник, тöждысьö öні быдмысь пуяс понда), дендролог (быдтö-чужтö выль сикас быдмöг-пуяс, туялö налысь туöмсö), врач-фитотерапевт (лечитö быдмöгъяс отсöгöн), вöралысьяс, музыковед, сьывны велöдысь (учитель пения), пöжарнöй-парашютист, астролог, гижысьяс, историк, артистъяс.

Миянлысь коми мусö шуöны пармаöн. Мыйла?

Дöска вылын:       ПАРМА-ЯГ

               Ельник                   Сосновый лес       

                (56%)

Кыв туялысь висьталас, мыйла тайö пусö шуам козйöн.

Кыв туялысь: Нимыс чужис зэв нин важöн. Фин-угор подув кывйын шусьöма (дöска вылын) «куусэ» либö «коосэ». Сэсся кывйыс вочасöн дженьдіс. Тöдам, мый коми кыв артмöма  60%  –  3 шыысь (СГС)  15%  –  кык шыысь (СГ, ГС)

Дöска вылын:
Рöдвужъя войтыр гöгöрвоöны öта-мöдсö: мари «кож», мордва «куз», удм. «кыз».

Вуджам сёрнисянь уджö. Сетам кыв археологлы.

Археолог: Ми нимкодясям, кор аддзам козлысь пушыд лапсö, а пушыднас сійö кажитчö сы вöсна, мый лыскыс нёль рöча (четырёхгранная хвоя). И важ йöз мичмöдлісны лыс серпасöн сёй дозмукъяс. Найö аддзылісны мичлунсö быд быдмöглысь, тшöтш и козлысь. Миянлы шуд – сюрас кö куим-нёль сюрс во нин му пытшкын куйлысь коз.

Этнограф: Важ йöз эскылісны тайö пуыслы, мездöг сы дорын корсисны. Йöз олісны вöрын и аддзисны: кöдзыд тöв и жар гожöм дырйи козйыд век веж да мича. Тайö, дерт, чуймöдіс. Сідзкö пö, тайö пуыс кутшöмкö торъя лола. Таысь и пыдди пуктыны кутісны. Енлы моз эскисны, козинъясöн аттьöалісны, мичмöдісны.

Коз пу йитчöма кулöмкöд. Коз лыс вольсавлісны покойникöс петкöдігöн, шойнаö мунігöн лöдлісны. Невестаöс пывсянö нулігöн шыблавлісны коз лыс. Лыска пу керка дінö эз вайлыны, сійö пö босьтö энергиясö мортлысь.

Коз вöлі и чужан пуöн. Кага чужигöн юалöны, коз али ньыв чужис. Коз – пи, ньыв – ныв. Бур мужик сайын олöм йылысь шулісны: «Лапта коз улын, майбырöй, олан!»

Ворсантор:

Вöралысьяс (2 либö 3)

Асыв. Садьмöны, нюжмасьöны. Коз бокынöсь.

1 вöралысь: Бура и узьсьöма коз улад.

2 вöралысь: Узьмöдтöдзыс пуыдлысь юасим да. А войнас нинöм эн кывлы?

1 вöралысь: Эг. А мый?

2 вöралысь: Быттьö кодкö воліс корны козсö вокыс дорö нимлунасьны, но сійö эз мун, миянлысь уннымöс видзны кольччис.

1 вöралысь: Но-о-о. Сё дивö тай шуин.

2 вöралысь: А мöдысь на воліс кодкö, мамыд пö кулö. Да бара миянöс öткöн эз коль.

1 вöралысь: Но со тай нö орччöн пöрысь коз войнас усьöма. Гашкö, сійö и эм козйыдлöн мамыс да.

2 вöралысь: А кывлін öти мойд 3 вок йылысь, кодъяс козйö пöрлісны?

1 вöралысь: Эг. Висьтав но.

2 вöралысь: Коми-пермякъяссянь кывлі, мый старик гозъялöн вöлöма 3 пи. Öтчыд мунасны найö вöравны, паныдысясны парма-ягас лёк тункöд, а сійö пöртас найöс 3 том козйö. Регыд старик гозъялöн чужис нöшта öти пи. Сійö быдмас и мунас корсьны вокъяссö. Отсалас сылы бур тун, коді куим лун кежлö лёк тунсö пöртас козйö. Ичöт вокныс корсяс тайö козсö да кералас, а вокъясыс бöр морткодьöсь лоöны.

1 вöралысь: А тэ тöдан, мый кулöм водзвылас тунлы вöрысь вайлісны вужнас неыджыд коз пу. Туныс сылы висьталіс, а кулöм бöрас козсö бöр нулісны ягас да пуктылісны бöр местаас.

2 вöралысь: Педьö, тэ нинöм он кыв?

1 вöралысь: Кутшöмкö нор шыяс, быттьö бöрдö кодкö.

2 вöралысь: Козйыс тай нö шöпкö, абу пö на дась. Буракö, пöрны кöсйö. Öдйö чукöрт кöлуйтö да мöдöдчам гортö.

Вöралысьяс ылыстчöны, а коз пöрö.

Историк: Коз мичмöдан  обычайлöн историяыс зэв важся нин. Медводдза коз сувтöдлöмаöсь 1600-öд воын Францияса Эльзас карын. Мичмöдöма сійöс вöлі абу чачаясöн, а гöрд розаясöн. Бöрынджык нин, 18 нэмын, розаяс пыдди лапъяс вылö öшлывлісны зарниалöм да эзысялöм картупельяс. А стеклöысь нин чачаяс лоисны сöмын 19-öд нэм шöрын. Германияын выль вося козъяс войдöр öшлывлісны пöтöлöкö. Тадзи вöчлывлісны миян нэмся 30-öд воясö на Тюргинияын. Керкаясын жö, Европаын да Америкаын, козъяс сувтöдавны кутісны 19-öд нэм помын.

Петр I 1699-öд вося öшым тöлысь шöрын юöртіс, мый Выль Во пасйöм вуджöдчö кöч тöлысьлöн медводдза лунысь, тöв шöр тöлысьлöн медводдза лунö. Кадыс праздник кежлö дасьтысьны вöлі зэв этша, та вöсна царь тшöктіс вузавны коз, пожöм да тусяпу лапъяс гостиннöй дворын. А нöшта на водзджык, 10-öд нэмын, Выль Во пасйылісны рака тöлысьö.

Биястöм коз быттьö абу ловъя. Водзті югзьöдлісны сійöс торъя сисьясöн. Медводдза электрическöй гирляндаöн коз мичмöдлöмаöсь США-ын сё гöгöр во сайын. Сійö югзьöдлöма Вашингтонын Белый дом водзвывса коз.

А неуна водзджык Германияын торъя устройство отсöгöн коз бергаліс. Сэки жö изобретатель Йохан Эккард лöсьöдіс музыкальнöй устройство, кытысь кыліс вальс.

- А вöр дöзьöритысьяс радейтöны öні быдмысь пуяс.

Вöр дöзьöритысь (лесник): Коркö аддзылі, кыдзи нопъя кык мужичöй козсянь козйö ветлöдлöны. Ичöтик черöн сирсö перъялöны. Вузöс вылö пö, а асьныс весиг оз тöдны, мый сыысь вöчны. А сыысь «пычкöны» абиетивнöй сир, сійö колö грампластинка вöчигöн. Водзджык татшöм сиртö вайлісны Индияысь.

Но медъёна вöр лэдзысьяслы лоö тöждысьны пуяс вöсна. Козйыс – бур строительнöй материал. Миян республика кабала вöчöм могысь пöрöдлісны пожöм, а öні босьтчисны и козйö. Да и Выль Во дырйи мыйта бырö. Керыштнытö öдйö, а быдтігöн сё пуд пöсь лэччас. Öд пуыс быдмö зэв ньöжйö: дас во мысти сöмын кутас вонас нюжавны 70 см гöгöр. Серпасысь тыдалö, вонас мыйта быдмö. Сідзжö ичöтик пуыс зэв нэр, ньöти оз радейт тöвся кöдзыдъястö быдмыны босьтчигад. А Комиад вогöгöрся унджык кадыс кöдзыд.

Шöр вужйыс регыд дугдö быдмыны, а бокса вужъясыс сöвмöны, сідзкö пытшкö муö оз вужъясь. Та понда и ён тöвъясыс вужнас пöрöдлöны-нетшкöны пуяссö, но овлö на сідз, кор ковтöг керыштасны некымын коз, сэсся шыбитасны. Чертö лэптытöдз колö эськö думыштлыны, колö-ö керыштны тайö пусö.

Пöжарнöй-парашютист: Миянлы кусöдчан уджыс тырмымöн овлö весиг Выль вося гаж дырйи. Козйыд зэв бура öзйö да сьöкыд кусöднысö. Биыскöд тышкасям и ылі вöрын, кытчö вöр видзысьлы сьöкыд воöдчыны. Сынöдсянь чеччыштам веськыда пашкыр лапъяс вылö. Ставöн радейтöны вöрö ветлыны-вöравны, нимкодясьны вöр-ваöн, а видзны эг на велалöй.

Врач-фитотерапевт: Коз лыскас абу этша «С» витаминыс, сы вöсна лöсялö уна сикас витаминъяс вöчигöн да цинга (пинь анъяс) лечитігöн. Сідзжö лыскас уна эфирнöй вый, дубильнöй веществояс, сир, хром, марганец, железо, медь, алюминий. Горш висигöн юöны кольсьыс сулöдöм васö. Коз лапсьыс да гарсьыс сулöдöм ваын мыссьöны-пукалöны ревматизм, йöзви (суставъяс) да кучик висигöн.

Астролог: 2500 во сайын Франциялöн войвылын да Британскöй діяс вылын сьöд вöр шöрын олісны кельтъяс. Налöн жрецъясыс асьнысö нимтісны друидъясöн, мöд ног кö, тöдысьясöн. Налöн чайтöм серти, быд мортлöн эм аслас пу. Тöв шöрса 2-11-öд лунъясö да сора тöлысся 5-11-öд лунъясö чужöм войтырлöн пуыс коз. Тайö кадас чужöм мортыслöн зэв аслыспöлöс, абу кокни этшыс (характерыс). Сійö тшöкыда оз эскы мöд мортлы, зільö ачыс помöдз вöчны став уджсö. Абу ёна сёрниа, но пытшкöсыс мича, уджач, веськыд, вежöра. Матыссаяслы дась сетны ставсö, локтö пыр отсöг вылö, кужö радейтны. Быд пöрйö оз вошты морттуйсö. Сы вылö позьö мыджсьыны. Сылы кажитчö важъя вöччанторъяс.

Дендролог: Тöдса 50 сикас коз. Россияын жö быдмö сöмын дасыс. Медся ёна паськалöма европейскöй коз. Сійö быдмö кöйдысысь. Кöйдысыс воö йирым тöлысьын, дзоридзалігас.

А дзоридзавны коз пуыс заводитö 25-30 во мысти ягын, а восьсаинъясын – 15 во мысти.

Öткымынъяс, колöкö, аддзылісны нин Москваысь Кремль бердса мича пашкыр кельыдлöз-веж рöма пуяссö. Татшöм коз пуыс быдмö и Сыктывкарса наука академия филиал бердын, ботаническöй садйын. Тайö козйыс ёсьджык ема, но бура сöвмö карса олöмын.

Велöдысь: Унатор позьö вöчны козйысь. Керка лэптігöн мукöддырйи коз пуыд лöсявліс. Вöчлісны суднояс, вужйысь – шпангоутъяс, печканъяс – прялка, пелысъяс – весла, лым идралан зыръяс.

А öні сетам кыв музыковедлы.

Музыковед: А эм и резонанснöй коз. Сійöс вермам кывны. Мунан театрö и кывзан, кыдзи ворсöны музыкантъяс. Гитара, балалайка, скрипка, фортепиано вöчöны резонанснöй козйысь. Сійö быдмö гöраясын, а миянын татшöмыс абу. Но йöзкостса öткымын инструмент вöчлöмаöсь жö козйысь. Сигудöкын – дека (гораммöдö шысö). Сьöла чипсантö коми вöралысьяс вöчавлісны коз увйысь. Пу барабан отсöгöн скöтсö «корлісны» луд вылö йирсьыны да бöр гортас «разöдлісны».

Гижысьяс:

	Сергей Куликов

Коляоз

Сиктсянь матын, нöрыс йылын

Быдмö джуджыд лапъя коз,

Сылöн пашкыр увъяс вылын

Кисьмö мича коляоз.

Увъяс костöд ур моз кая,

Öдйö вота чуман тыр.

Ичöт чойлы гöснеч ваяя,

Медым чöсмасяс лунтыр
	Иван Торопов 

 Кодлы вичмис коль

Öтик, кык, куим, Нель,

Коз пу йылысь усис коль,

Сійöс нуис визув ёль,

Урлы немтор эз и коль.
	Вячеслав Бабин 

        Ылаліс

Öктö Коля коляоз,

Сирöссьöма киыс.

Ок тэ, Коля, вильышпоз,

Коляозыд абу оз,

Абу юмов сійö.


Гижысьяс лыддьöны ассьыныс уджъяс.

Сьывны велöдысь: Быдöнлы тöдса вöрса ичöтик коз йывсьыд сьыланкывйыд «В лесу родилась ёлочка…». 1903-öд во помын «Малютка» челядьлы журналын йöзöдісны «Ёлка» кывбур. Сы улын кырымасьöма Н.Э. Тадзи асьсö пасйöма том поэтэсса Раиса Адамовна Кудашева, бать-мамыс абу лэдзлöмаöсь йöзöдчынысö да.

Сэки жö музыка радейтысь Леонид Бекман судзöдлöма аслас нылыслы быдсяма журнал. Öтиын на пиысь и аддзöма «Ёлка» кывбур. Дзик пыр и лöсьöдöма сьыланкыв. Тайö вöлі 1905-öд вося кöч тöлысьлöн 17-öд лунö. Буретш Вера нылыслы кык арöс тырис и нöшта на сылöн чой чужис. Налы и лои козинöн рояль улын артмöм «Ёлка» сьыланкыв.

Ёлка

Гнутся ветви мохнатые

Вниз к головкам детей;

Блещут бусы богатые

Переливом огней;

Шар за шариком прячется,

А звезда за звездой,

Нити светлые катятся,

Словно дождь золотой …

Поиграть, позабавиться

Собрались дети тут

И тебе, ель-красавица,

Свою песню поют.

Всё звенит, разрастается

Голосков детских хор,

И, сверкая, качается

Елки пышный убор.

В лесу родилась ёлочка,

В лесу она росла,

Зимой и летом стройная,

Зеленая была.

Метель ей пела песенку:

«Спи, ёлочка, бай-бай!»

Мороз снежком укутывал:

«Смотри, не замерзай!»

Трусишка зайка серенький

Под ёлочкой скакал.

Порою волк, сердитый волк,

Рысцою пробегал.

Веселей и дружней пойте, деточки!

Склонит елка скорей свои веточки.

В них орехи блестят золоченные …

Кто тебе здесь не рад, ель зеленая?..

Чу! Снег по лесу чистому

Под полозом скрипит.

Лошадка мохноногая

Торопится, бежит.

Везет лошадка дровенки,

На дровнях старичок.

Срубил он нашу ёлочку

Под самый корешок.

И вот ты здесь, нарядная,

На праздник к нам пришла

И много-много радости

Детишкам принесла.

Веселей и друджней пойте, деточки!

Склонит ёлка скорей свои веточки.

Выбирайте себе, что понравится …

Ах, спасибо тебе, ель-красавица!...

1903  Раиса Кудашева

А комиöдліс тайö сьыланкывсö Николай Щукин. Вайö öтвылысь сьылöмöн помалам конференциянымöс.

             Коз пу

Веж коз пу вöрын чужлывліс

И вöрын быдмис дыр.

Но тöв и гожöм öткодь век

Веж рöма вöлі пыр.

А бушков сылы сьывлывліс:

- Бай, бай, узь бура сэн.

И пушыд лымйöн вевттьывліс:

- Эн кынмы, козйöй, эн.

Сэн полысь кöчиль котравліс,

Мед оз жö кынмы кок.

И коз пу дорö волывліс

Руд кöин, скöр да лёк.

Со вöла-доддя тыдовтчис,

Сэн пöльö, сьылігмоз,

Оз тэрмась, песъяс вылысас

Тэн вайö мича коз.

И со, веж козйыс вöччöма,

Бур праздник миян эм

И уна, уна челядьлы

Выль радлун лоö сэн.

Кывкöртöд

Велöдысь: Талун ми унатор тöдмалім коз йылысь?

Мойд сяма урокным дырйи уна збыльсö тöдмалім коз йывсьыс. Сідзкö, козйыс миян олöмас кутшöм? Кыдз гöгöрвоанныд кывсö?

                                    Дона


      матысса                                 ценнöй

       муса

Тайö матысса дона пусö миянлы колö видзны-рöдмöдны. Аттьö ставныдлы. Оценкаяс гортса удж вöчöмысь (вöлі тшöктöма гижны неыджыд висьт-мойд коз пу йылысь).

Издается по плану ГОУ ДПО КРИРОиПК

Компьютерная верстка  И.В. Макарова

Оригинал-макет подготовлен в редакционно-издательском отделе ГОУ ДПО КРИРОиПК

Подписано в печать 11.11.2009. 

Бумага офсет. Формат 60х84/16. Гарнитура Times New Roman.

Уч.-изд.л. .  Усл.-печ. .  Тираж  100.  Заказ № ____.

Отпечатано на участке оперативной полиграфии ГОУ ДПО КРИРОиПК.

167000. г.Сыктывкар, ул.Орджоникидзе, 23. ( 24-07-41.

уджач





Сюсь, авъя





нималана





Тöждысьысь, бур .. .. 








�	 Мылышты, Мезöсö (важ коми) – сет милöсьт, Ен


�	 Идöг (важ коми) - ангел





